
А 21 «Administratiw önümçilik hakynda» Türkmenistanyň Kanunyna ylmy-amaly düşiindirişler. -

A.: Türkmen döwlet neşirýat gullugy, 2019. 

 
 

«Administratiw önümçilik hakynda» Türkmenistanyň Kanunyna ylmy-amaly düşündirişleri taýýarlamaga 

alymlar, tejribeli hukukçy hünännenler gatnaşdy. Düşündirişler Gennaniýanyň Halkara hyzmatdaşlyk jemgyýetiniň 

(GIZ) «Merkezi Aziýada hukuk döwlet gurluşyna ýardam» atly Sebitleýin maksatnamasyna wekil- çilik edýän lialkara 

bilennenler bilen bilelikde taýýarlanyldy. 

Türkmenistanda soňky ýyllarda raýatlaryň hukuklaryny amala aşynnagy üçin döwlet tarapyndan döredilýän 

şertleriň yzygiderli ösdürilmegi we döwrebaplaş- dyrylmagy kanunyň ulgamlaýyn dunnuşa geçirilmeginiň kepili 

bolup dmýar, kanu- nylygyň we hukuk tertibiniň berkidilmegini üpjün edýär. 

Düşündiriş döwlet gullukçylary, kazylar, adwokatlar, hukuk gulluklarynyň hünännenleri, aspirantlar, hukuk we 



dolandyryş ugurlary boýunça ýokary okuw mekdepleriniň talyplary, mugallymlary, şeýle hem administratiw hukugy 

bilen gy- zyklanýan beýleki okyjylar köpçüligine niýetlenýär. Düşündirişlerdäki kanunçyly- ga salgylamnalar 2019-

njy ýylyň 1-nji ýanwaryndaky ýagdaýa görä taýýarlanyldy. Awtorlar topary bu düşündirişleriň «Administratiw 

önümçilik hakynda» Türkme- nistanyň Kanunynyň maddalarynyň nazaryýet we tejribe esaslaryny özleşdinnekde 

peýdaly boljakdygyna ynam bildirýärler. 

Düşündirişlerde beýan edilen garaýyşlar diňe awtorlaryň pikiri bolup dmýar we GlZ-iň syýasatynyň 

şöhlelemnesi hasaplanyp bilimnez. 

GIRIŞ 

«Administratiw önümçilik hakynda» Türkmenistanyň Kanuny (mundan beýläk gysgaça - AÖH 

Türkmenistanyň Kanuny) administratiw edaralaryň işinde esas goýujy ähmiýete eýedir hem-de ka- nunyň 

hökmürowanlygyny üpjün etmäge gönükdirilen wajyp ädim- dir. Kanun işlenip taýýarlanylanda 

administratiw önümçilik boýunça umumy ykrar edilen halkara kadalary we daşary ýurtlaryň öňdebaryjy 

tejribesi hasaba alyndy. 

Kanunyň kabul edilmegi administratiw önümçiligiň ýeke-täk ýörelgelerini we düzgünlerini 

kesgitlemeklige, kanunyň hökmü- rowanlygyny, fiziki we ýuridik şahslaryň hukuklaryny we kanuny 

bähbitlerini üpjün etmeklige gönükdirilendir. Kanunyň kadalarynyň wagyz edilmeginiň işjeňligi we 

hemmetaraplaýyn durmuşa geçiril- megi Türkmenistanyň Prezidentiniň 2017-nji ýylyň 18-nji awgustyn- 



daky1 Türkmenistanda durmuş-ynsanperwer ylymlaryny ösdürmegiň Döwlet Maksatnamasy we ony amala 

aşyrmak boýunça çäreleriň meýilnamasy bilen berk baglanyşyklydyr. Administratiw önümçiligiň wajyp 

meseleleri boýunça seljerme-düşündiriş işleriniň alnyp baryl- magy bu Maksatnamanyň ýerine 

ýetirilmeginiň düzüm bölegidir. 

Bazar ykdysadyýeti şertlerinde döwlet edaralarynyň administratiw işi guramaçylyk häsiýetli bolup, 

bu adamlara döwlet hyzmatlaryny etmegiň netijeli ulgamyny guramakdan ybaratdyr. 2016-njy ýylyň 14-

nji sentýabrynda kabul edilen Türkmenistanyň Konstitusiýasynyň rejelenen gömüşi döwlet häkimiýetini 

guramagyň ýörelgelerini berkidýär, şeýle-de onuň jemgyýet we raýatlar bilen özara gatnaşyklarynyň 

esaslaryny kesgitleýär. Esasy Kanunyň 4-nji maddasynyň adamy goramagyň, goldamagyň hem-de oňa 

hyzmat et- megiň döwlet häkimiýet edaralarynyň esasy wezipesi bolup durýan- dygy baradaky kadasy 

administratiw önümçilik boýunça kanunçyly- gy ösdürmek üçin esas goýujy ýörelgedir. 

Turkmenistan halkara hukugynyň umumy ykrar edilen kada- laryna esaslanmak, olary halkymyzyň 

taryhy taýdan emele gelen mil- li mirasy bilen utgaşdyrmak, sazlaşykda ulanmak bilen, hil taýdan yokary 

derejeli hukuk özgertmeleri geçirýär. Şeýle aýdyň mysallaryň biri Türkmenistanyň Prezidentiniň 2016-njy 

ýylyň 15-nji ýanwaryn- daky Karary bilen tassyklanan «2016-2020 ýyllarda Türkmenistanda adam 

hukuklary ulgamynda hereket etmegiň milli meýilnamasydyr2». Meýilnamada Türkmenistanyň Birleşen 

Milletler Guramasynyň Ter- tipnamasynyň we Adam hukuklarynyň ählumumy jamamasynyň maksatlaryna 

we ýörelgelerine wepalylygy şöhlelendirilýär. Şeýle hem ýurdumyzyň adam hukuklary boýunça umumy 

ykrar edilen hal- kara kadalaryny berjaý etmäge we bu ugurda halkara hyzmatdaşly- gyny ösdürmek 

boýunça tagallalary mundan beýläk-de kämilleşdir- mäge taýýardygy öz beýanyny tapýar. 

Kanunyň hökmürowanlygy, adam hukuklarynyň berjaý edilmegi we üpjün edilmegi - bu dumukly 

ösýän döwletiň häsiýetli aýratynly- gydyr, onuň raýatlarynyň ýaşaýşynyň tebigy kadasydyr. 

Şu Kanun administratiw edaralar tarapyndan administratiw namalarynyň kabul edilmegi, 

ýerine ýetirilmegi ýa-da ýatyrylma- gy bilen bagly amala aşyrylýan işiň hukuk esaslaryny, 

ýörelgeleri- ni we öniimçilik düzgünlerini belleýär we adam hukuklarynyň we azatlyklarynyň berjaý 

edilmeginiň üpjün edilmegine hem-de kanunyň hökmürowanlygyna gönükdirilendir. 

«Administratiw önümçilik hakynda» Türkmenistanyň Kanu- nynyň giriş bölegi kanunyň ähli 

maddalarynyň we kadalarynyň umumy häsiýetini, şeýle-de, administratiw önümçiligi guramakda Kanunyň 

maddalaryny şöhlelendirýär. Giriş özüniň düýp mazmuny boýunça şu Kanunyň durmuş-hukuk ähmiýetini 

beýan edýär, administratiw önümçiliginiň institutlarynyň gymmatlyklarynyň we ýörel- geleriniň 

öndürijilikli hereket etmeginiň çelgilerini görkezýär. Kanu- nyň girişi - bu onuň jemgyýetçilik 

niýetlenişiniň şöhlelenmesidir. Şonuň bilen birlikde, giriş kanunyň hereket ediş çygryny kesgitlemek bilen, 

ahyrky netijede, onuň adam hukuklarynyň we azatlyklarynyň üpjün edilmegine hem-de kanunyň 

hökmürowanlygyna gönükdiri- lendigini anyklaşdyrýar. 

Şu nukdaýnazardan, fiziki we ýuridik şahslaryň hukuklaryny üpjün etmäge gönükdirilen çäreleriň 

ulgamynda bu kanun wajyp orny eýeleýär. Kanun adam hukuklarynyň amala aşyrylmagynyň ýeke-täk 

döwlet-hukuk gurallarynyň kemala gelmeginiň we ösüşiniň anyk ugurlaryny üpjün etmek bilen, 

Türkmenistanda soňky ýyllarda kanu- nylylygyň we hukuk tertibiniň berkidilmegi boýunça durmuşa geçiri- 

len özgertmeleriň aýdyň beýanydyr. 

Häzirki wagtda döwlet edaralarynyň ilata hyzmat etmek boýunça işiniň ähli ugurlaryna öňdebaryjy, 

ylmy taýdan esaslandyrylan teh- nologiýalar ornaşdyrylýar. Döwrebap ylmy-tehnologik gazanylan- laryň 

özleşdirilmegi jemgyýetiň we her bir adamyň intellektual we ruhy-ahlak derejesiniň ýokarlanmagyna 

oňaýly täsirini ýetirýär. Şeýle ýollar arkaly, jemgyýetiň döredijilikli işi, durmuş düzüminiň ähli 

derejeleriniň ösüşi, şeýle-de raýatlaryň durmuş-ykdysady ulgamlardaky işjeňligi üpjün edilýär. 

 

 

 
1 Türkmenistanyň Prezidentiniň namalarynyň we Türkmenistanyň Hökümetiniň çözgütleriniň ýygyndysy. 2016ý.№l. 39-40-njy 

madda. 
2 Türkmenistanyň Prezidentiniň namalarynyň we Türkmenistanyň Hökümetiniň çözgütleriniň ýygyndysy. 2017ý.№8-9. 350-nji 

madda. 



 


